

ԱՄՓՈՓԱԹԵՐԹ
«ԱՌԵՎՏՐԱԿԱՆ (ԱՌՔ ՈՒ ՎԱՃԱՌՔԻ) ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ՇՐՋԱՆԱՌՈՒԹՅԱՆ ՀԱՐԿ ՎՃԱՐՈՂ ՏՆՏԵՍԱՎԱՐՈՂ ՍՈՒԲՅԵԿՏՆԵՐԻ ԱՋԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ էկոնոմիկայի նախարարություն 
	20.02.2025թ.

	
	 N 01/3464-2025

	Դիտողություններ և առաջարկություններ չկան:
	Ընդունվել է ի գիտություն:

	2. ՀՀ արդարադատության նախարարություն
	20.02.2025թ.

	
	N /27.3/7390-2025

	1. «Առևտրական (առք ու վաճառքի) գործունեություն իրականացնող շրջանառության հարկ վճարող տնտեսավարող սուբյեկտների աջակցության ծրագիրը հաստատելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է հաստատել առևտրական (առք ու վաճառքի) գործունեություն իրականացնող շրջանառության հարկ վճարող տնտեսավարող սուբյեկտների աջակցության ծրագիրը:
Նախագծի նախաբանում՝ որպես լիազորող նորմ հղում է կատարվում Հայաստանի Հանրապետության Սահմանադրության 86-րդ հոդվածին և 146-րդ հոդվածի 4-րդ մասին:
Այսպես, Հայաստանի Հանրապետության Սահմանադրության 86-րդ հոդվածով սահմանված են պետության քաղաքականության հիմնական նպատակները: Իսկ Հայաստանի Հանրապետության Սահմանադրության 146-րդ հոդվածի 4-րդ մասի համաձայն՝ Կառավարության լիազորությունները սահմանվում են Սահմանադրությամբ և օրենքներով: Կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների:
«Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետի համաձայն՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է:
Սույն դեպքում, գտնում ենք, որ նախաբանում նշված նորմերը չեն կարող դիտարկվել որպես լիազորող նորմեր, քանի որ դրանցով Կառավարությունը չի լիազորվում հաստատել համապատասխան ծրագիրը:
	Ընդունվել է:
Նախագծի նախաբանում որպես լիազորող նորմ է սահմանվել Հայաստանի Հանրապետության 2025 թվականի պետական բյուջեի մասին օրենքի 9-րդ հոդվածի 21-րդ մասը:

	2. Նախագծի Հավելվածի 6-րդ կետի համաձայն՝ հարկային մարմնի կողմից դիմումը ստանալուց հետո՝ 1 ամսվա ընթացքում, ստուգվում են շահառուների ցանկում ընդգրկվելու չափանիշներին համապատասխանելու հիմքերը, կատարվում է աջակցության գումարի մեծության հաշվարկ, կազմվում է վճարման հանձնարարական և ներկայացվում է գանձապետարան։ Շահառուների ցանկում ընդգրկվելու չափանիշներին չհամապատասխանելու դեպքում դիմումը մերժվում է, որի վերաբերյալ հարկ վճարողը ծանուցվում է 1 ամսվա ընթացքում: Դիմումի մերժման հիմք է հանդիսանում նաև սույն կարգի 2-րդ կետի 5-րդ ենթակետով սահմանված տեղեկության բացակայությունը:
Սույն դեպքում, անհրաժեշտ է հստակեցնել, թե ինչ կարգով է հարկ վճարողը ծանուցվելու դիմումը մերժելու դեպքում:
Բացի այդ, նկատի ունենալով այն որ Նախագծի Հավելվածի 2-րդ կետով սահմանված են այն պայմանները, որոնց միաժամանակյա բավարարման դեպքում տնտեսավարող սուբյեկտին կտրամադրվի աջակցություն՝ պարզ չէ Նախագծի Հավելվածի 6-րդ կետի վերջին նախադասության նպատակահարմարությունը, ուստի գտնում ենք, որ նշված կետն ունի վերանայման կարիք:
Միաժամանակ, հիմք ընդունելով «Նորմատիվ իրավական ակտերի մասին» օրենքի 15-րդ հոդվածի պահանջները, ինչպես նաև հաշվի առնելով Նախագծի Հավելվածի 2-րդ կետը՝ առաջարկում ենք Նախագծի Հավելվածի 6-րդ կետում «չափանիշներին» բառը փոխարինել «պայմաններին» բառով:
	Ընդունվել է:
Նախագծում կատարվել են համապատասխան փոփոխություններ: Միևնույն ժամանակ, հստակեցվել է տնտեսավարող սուբյեկտի դիմումը մերժելու դեպքում այդ մասին տնտեսավարող սուբյեկտին ծանուցելու կարգը:

	3. Նախագծի Հավելվածի 7-րդ կետով նախատեսված են, թե ինչ տվյալներ են նշվում աջակցության գումարը շահառուին փոխանցելու նպատակով հարկային մարմնի կողմից գանձապետարան ներկայացվող վճարման հանձնարարականում, որում նախատեսված են միայն առևտրային կազմակերպությունների կողմից ներկայացվող տվյալները, մինչդեռ Նախագծի Հավելվածի Ձև 2-ը վերաբերում է նաև անհատ ձեռնարկատերերին: Նշվածը հաշվի առնելով՝ անհրաժեշտ է Նախագծի Հավելվածի 7-րդ կետը լրամշակել:
	Ընդունվել է:
Նախագծում կատարվել է համապատասխան շտկում:

	4. Միաժամանակ, նկատի ունենալով Նախագծի 2-րդ կետը, համաձայն որի՝ Հայաստանի Հանրապետության պետական եկամուտների կոմիտեի նախագահին՝ սույն որոշումն ուժի մեջ մտնելուց հետո՝ 20 աշխատանքային օրվա ընթացքում, Հայաստանի Հանրապետության վարչապետի աշխատակազմ ներկայացնել Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ սույն որոշումից բխող փոփոխություններ կատարելու վերաբերյալ առաջարկություն՝ առաջարկում ենք Նախագիծը համաձայնեցնել նաև Հայաստանի Հանրապետության պետական եկամուտների կոմիտեի հետ:
	Ընդունվել է ի գիտություն:
Նախագիծը մինչև ՀՀ արդարադատության նախարարության քննարկմանը ներկայացնելը աշխատանքային կարգով համաձայնեցված է եղել ՀՀ պետական եկամուտների կոմիտեի հետ:

	3. ՀՀ պետական եկամուտների կոմիտե
	25.02.2025թ.

	
	

	1. Որպեսզի աջակցությունից կարողանան օգտվել նաև համեմատաբար արդար (թուղթ ունեցող) ֆիրմաների մի մասը (համեմատաբար քիչ փոխանցվող ծախս ունեցողները՝ ենթադրելով, որ մյուսների մեջ մեծ մասը կեղծ թուղթ կուտակողներ են), առաջարկվում է ավելացնել դրույթ այն մասին, որ եթե հարկ վճարողն ունի փոխանցվող ծախս, ապա իրեն վերադարձվում է առաջացած հարկի և շրջանառության 1.5%-ի տարբերությունը, բայց ոչ ավել քան փոխանցվող ծախսի 1.375-ապատիկը (1.375-ը նախկին 4%-ի վերահաշվարկն է 5.5%-ի): Այս դեպքում վերոնշյալ բյուջեից ծախսերի գումարները էապես չեն փոխվում (1 եռամսյակի համար 1․7-5․2մլրդ դրամ) և ավելանում են մոտ 1300 շահառուներ:
	Ընդունվել է:
Նախագծում կատարվել է համապատասխան լրացում:

